
«Tumgisin – tiqüivin – timucuha – inzan - lemεun 
- timseεraq », d tiwsatin n tesrit tamensayt yuùen amkan 
s tehri di tmetti n wemdan aqbayli di talliyin-nni yezrin. 

Agdud Aqbayli, neù Amaziù s umata, am netta 
am yigduden nniven di ddunit, yerra lwelha-s ùer 
tewsatin-agi n tsekla, yesqedc-itent akken iwata di 
tudert-ines, deg-sent i yettaf iman-is: tikwal yis-sent i d-
yemmal tikta-s d tmusniwin-ines, tikwal yesselmad, 
yettôebbi yis-sent, tikwal ttilint-as-d d annar i turart d 
usedhu. 

Aîas n yimyura d inagmayen i inudan ùef 
tewsatin-agi n tsekal, yal yiwen s ugemmuv i ùer 
yessawev deg unnar n tezrawt-ines. S umata ssawven ad 
d-beggnen s lebrez ayen i d-icudden ùer-sent n twuriwin 
i yesεant di tmetti, lakk d isental i ùef ttwabnant, d kra n 
tulmisin yerzan agbur-nsent lakk d talùa. 

Nekkni si tama-nneù ad neεrev ad d-nbeggen di 
tezrawt-agi wezzilen, udem adelsan d wudem aseklan i 
d-ttneεεitent tewsatin-agi timensayin di tmetti taqbaylit 
taqdimt. 

Ilmend n waya, nebva anadi-agi ùef sin 
yixfawen : Deg yixef amenzu ad d-nawi awal ùef tlata 
tewsatin timenza, i yefkan aéar n tlalit-nsent ùer 
imecwaôen iqburen ideg d-tebda txelqit tikli-s, am : 
«Tumgist, taqsiî d tmacahut». Tlata tewsatin-agi 
ttemsevfarent deg waîas n tezrawin, imi am wakken i d-



  
  
  
  
  
  
  
  
  
  
  
  
  
  
  

yenna Van Gennep « tlata tewsatin-agi d nitenti i d lsas n 
yal tasekla taùerfant, ùer yal agdud di ddunit ». $ef aya i 
nebùa ad d-nbeggen amkan i yeîîfent tewsatin-agi di 
tsekla taqbaylit, d wayen i tent-yezdin neù i tent-
yessemgarden, abeεda seg tama n tulmisin-nsent timuta, 
lakk d twuriwin i yesεant di tmetti ideg i d-lulent. 

Deg yixef wis sin, awal ad yezzi ùef wayen i 
wumi nsemma « Innan wezzilen », i swayed nebùa ad d-
nini : Inzan, lemεun d temseεraq. Di lewhi-nneù, tlata 
tewsatin-agi n tsekla tamensayt xulfent tlata tewsatin-
nni timenza, deg waîas n tulmisin, abeεda tid i d-
icudden ùer talùa, almi i d-yella wemgarad meqqren ger 
inagmayen. Llan wid i tent-yettwalin d yiwen n üüenf 
ger leünaf n tmedyazt, llan wid i tent-iêesben d aêric 
yeqqnen ùer tesrit, llan wid i tent-yerran di tlemmast : 
Wwint-d si tesrit, am wakken i d-wwint si tmedyazt. Ahat 
d ayen i d aù-yeooan ad asent-nsemmi «Innan wezzilen». 

Akken yebùu yili, nekkni ad neεrev ad d-nbeggen 
deg yixef-agi wis sin, ayen sεan yinzan d lemεun lakk d 
temseεraq, d azal di tmetti taqbaylit, d wayen i d-
yeqqnen ùer-sen n twuriwin d tulmisin, i ten-yeooan ad 
xalfen tlata tewsatin-nni ùezzifen n tesrit tamensayt. 

Acukan, ayen yebùu wemdan yenna-t-id ùef 
tewsatin-agi timensayin, awal ur d-ikkefu ara, annar 
unadi yezga yessawal-d i yimyura d inagmayen, 
iwakken ad d-sseftin ayen i mazal yeffer n tmusniwin d 
tikta deg unnar n tewsatin-agi timensayin.  

